
Bern dy’t op jonge leeftyd mear as ien taal leare, ha dêr 
in protte foardiel fan. Dat docht bliken út ûndersiken 
oer de hiele wrâld.

Foar it twatalich (Frysk/Nederlânsk) grutbringen fan 
in bern is it belangryk om de Fryske taal fan de berte 
ôf aktyf te stimulearjen. Dat jildt sawol foar bern mei 
wa’t thús troch beide âlders Frysk praat wurdt as foar 
bern mei wa’t ien âlder Frysk praat. It oanbod fan it 
Nederlânsk yn ’e omjouwing is al grut; op ’e telefyzje, 
op ynternet, by de opfang en op skoalle, rûnom hearre 
bern de Nederlânske taal, en sa wurde Frysktalige bern 
al reedlik gau twatalich. Mar troch dy dominânsje fan it 
Nederlânsk is it ekstra wichtich om de bern fan jongs 
ôf oan ek genôch yn it Frysk oan te bieden. Gelokkich 
binne der in hiele soad moaie Fryske ferskes, ferhaalt-
sjes, boeken en apps!

Yn dizze gids fynst de moaiste Fryske berneboeken en 
apps, mei foarlêstips foar bern fan 0-12 jier. Alle boeken 
binne te krijen yn de Afûkwinkel en op websjop.afuk.frl. 

Foar mear Fryske berneboeketips kinst sjen op 
www.heitenmem.nl en op boekstart.nl.
Is dyn bern trouwens al lid fan de biblioteek? Dêr fynst 
fansels ek in grut oanbod oan Fryske boeken, en it 
moaie is: bern oant 18 jier kinne fergees lid wurde!

Wêrom Fryske boeken, ferskes en apps? 

Wêrom Fryske boeken, ferskes en apps? 

Redenen om Fryske boeken en apps te brûken:
• tegearre in boekje lêze, plaatsjes oanwize, in ferske  

   sjonge en ferhaaltsjes fertelle fersterket de bân mei 

   dyn bern

• it is goed foar de kommunikative ûntwikkeling 

• foarlêzen fergruttet de wurdskat fan bern 

• boeken en ynteraktive apps stimulearje de fantasy 

   en de sosjaal-emosjonele feardichheden

• it befoarderet de lústerfeardichheid en helpt bern 

   om harren te konsintrearjen 

• it taalgefoel wurdt op in boartlike wize ûntwikkele

• it jout bern ynformaasje oer de wrâld om har hinne

• it lokket aktyf taalgebrûk út

• Fryske boeken en apps binne leuk foar jim allebeide!



heit & mem foarlêsgids 0-12 jier 

Boeken 0-2 jier

Ynstruminten & De natoer 
Marion Billet
Stevige kartonboekjes foar pjutten mei lûden.
Wat hearst? 
Witsto hoe’t in kikkert klinkt? Of in ûle?
Witsto hoe’t in klarinet klinkt? Of in sello?
Wat fynst it moaiste?
Priis: € 12,95

Wekker wurde
Jonny Lambert
Hepke de Hoanne 
makket elkenien 
wekker op de 
buorkerij.

it ûnthâld en de ferbylding stimulearje.
Priis: € 12,50

Jip en Janneke 
Annie M.G. Schmidt
Alle aventoeren fan diel 1 oant en mei 5 fan de 
ultime beukerfreontsjes Jip en Janneke binne 
byinoar brocht yn dit boek. Fan ‘Jip en Janneke 
boartsje tegearre’ oant Dach Jip! Dach Janneke!’ 
Mei in soad yllustraasjes yn swart-wyt én yn kleur.
Priis: € 26,99

Mei ik yn dyn pemper sjen?
Guido van Genechten

de grutte nijsgjirrigens 
fan in lyts mûske.
Brûkber en humoristysk 
boek foar pjutten oer 
sindlikheid.
Priis: € 16,95


























